
 

 
 
 
 

Uqautigijaujuq 

 

Tibaakukkut aivadjutit ukualu aanniaqtailinirmun 
munaridjutinun maniliqtuutikhat Nunavunmun  

Tattiarnaqhilirvia 18, 2024 
Iqaluit, Nunavut  

Ublumi, Ministaa Aanniaqtailinirmun John Main tuhaqtitijuq hapkuninga:  

“uqautigijumajara akhuungnaqtuq nutaanguqtiqhimajuq mikhaanun Nunavunmi 

aulahimaaqtuq aivadjutaujuq Kanadami pingahuni anginirhaujuni tibaakukkut 

havakviujut. 

Nunavut, havaqatigiblugit aalat aviktungniit aviktuqhimajuqlu, auahimaaqtumik 

havaliqtut pidjutigiblugu aanniarnirmun munaridjutit akiit ilaujut tibaakunun-ilaujut 

aanniarutit. Una pidjutaujuq pihimajuq ihumagijaujuq ihuinaarutikkut atuqtaujut 

tibaakunik havakviujut hamanga 1950min hamunga 1980mun, kitut pidjutaujut 

anginirhakkut aanniarnirmun munaridjutainun akiliqtuqtaujunun. Ilauvaktugut 

ihuaqhainahuarnikkut havauhiit ataani ukua Nanminiqaqtut' Atukkiqtitijut Ihuaqhainirmun 

Maligaa idjutigijaangani hapkua akiit kingulirni talimat ukiut. 

Nunavummiutaujugut, kangiqhimajugut anginirhakkut hulaqutit higaarnirmun 

inuuhiptingnun. Quviahuktunga tapkua aviktuqhimajuq ilaujuq haffumunga katitirnirmun 

akhuurutinun qiniqhianirmun maligaliqinirmun uvalu nakuutqiamik inuuhirmun qanuriniit 

nunallaaptingnun. 

Nunavut tamaanun ikajuqtait Tukhiutit Upalungaijautinun Ihuaqhainirmun idjuhikhaanun 

tutqutiriangani maningnik aanniaqtailinirmun munaridjutinun auladjutainun – mangit 

tapkua akhuungnaqtut ihuaqhijuumirnirmun mamihainirmun ukualu munaridjutinun 

aviktuqhimajumi. Akhuuqhajavut tibaakkukkut havakviujut ikajuqlugu una upalungaijaut 

ihuaqtuq ihuaqhaidjutikhaq haffumunga hivitujumun-qanurinianun ajuqhaunmun. Kihimi, 

akhuuqhimaaqtugut pilugit uuktuutivut apirhuijikkut pijariaqaqqat. 

Una $32.5 billion upalungaijaut, ilaujuq $95 million nuutiqtaulunihamunga Nunavunmun, 

nalaumajuq aulahimaaqtunun akhuurutinun avatiini Kanadap ikiklijuumiriangani 

higaarniq. Nunavunmi, piliqtugut akhuurutikkut ikiklijuumirnirmun higaaqtut 

Tuhaqtipkaijiit 

amigaitilaangit, kihimi ilitarijavut tapkua havaakhariaktuq huli. tikinahuarutivut havaklugit 

hivuniptingni humi higaaqtuitumi, pijaangani tapkua hivuniptingni kingulivut 

angiklivallialutik piqangitumik inuuhirmun qajangnautinik ilaujut tibaakuqtungnirmun. 

Una manik ihuaqhijuumirutiniaqtuq aanniaqtailinirmun munaridjutinun kivgaqtuutit 

aviktuqhimajumi uvlau tunihiluni ikajuutinik nunallaanun. 

Taimaangualuaq una kinguliungituq ihuaqharniq, Nunavut ikajuqtaa upalungaijaut 

aalallu atukkiqtitijut ukualu attautit hulaqutigijaat higaarnirmun-ilaujut aanniarutit.  

Hpingitunga una havauhiq pidjutiginiaqtaqqut qanitqianganun akiliqtuinirmun akiinik 

tibaakkunun-ilaujunun inuuhirmun munaridjutit, ikajuutiginiaqtaat Nunavunmiut qukiuni 

qaijuni. Una pinahuarut mikhaanun uvungainaungituq maniliqinikkut naamakhivalianiq – 

hakugikhijuumirutikhaq inuuhiptingnun munaridjutinun auladjutit uvalu 

munaridjutauniaqtuq inuuhiqattiarnirmun Nunavunmiunun. 

Ilvit kinaliqaakluuniin ilihimajat ikajuqtaujumajuq higaaruiriamini, takulugu NU Quits 

website munaqhiliaqlutinluuniin. 

Matna.” 

